
Әдеп жөніндегі уәкілдің 2026 жылға арналған жұмыс жоспары Батыс 

Қазақстан облысының санитариялық-эпидемиологиялық бақылау 

департаменті басшысының 2026 жылғы 13 қаңтардағы №10-НҚ бұйрығымен 

бекітілді. 

Қазақстан Республикасы Президентінің 2015 жылғы 29 желтоқсандағы 

№153 Жарлығына сәйкес, мемлекеттік қызметшілерге Қазақстан 

Республикасы мемлекеттік қызметшілерінің Әдеп кодексінің нормаларын 

түсіндіру бойынша жүйелі түрде түсіндіру жұмыстары жүргізілді. 

Департаменттің, Орал қалалық және аудандық санитариялық-

эпидемиологиялық бақылау басқармаларының ұжымдарына семинарлар 

өткізілді. Іс-шаралар барысында мемлекеттік қызметшілерге Қазақстан 

Республикасының мемлекеттік қызметі, сыбайлас жемқорлыққа қарсы іс-

қимыл саласындағы заңнамасының және мемлекеттік қызметшілердің Әдеп 

кодексінің талаптарын сақтау, сондай-ақ әкімшілік құқық бұзушылықтарды 

жасауға жол бермеу мәселелері бойынша консультативтік көмек көрсетілді. 

2026 жылдың III тоқсанында мемлекеттік қызметшілермен барлығы 5 дәріс, 

семинар және консультациялық кездесу өткізілді. 

Корпоративтік ұжымдық мәдениетті нығайту мақсатында жаңадан 

қабылданған 4 жас мемлекеттік қызметшімен кездесу ұйымдастырылды. 

Кездесу барысында мемлекеттік қызметшілерге қойылатын талаптар мен 

шектеулер, қызметтік әдеп нормалары, мекеменің ішкі тәртіп ережелері, 

ұжымдық мәдениет және басқа да маңызды мәселелер бойынша түсіндірме 

беріліп, кеңес ұсынылды. 

Қызметтік әдеп нормаларының сақталуын, сыбайлас жемқорлыққа қарсы іс-

қимыл саласындағы заңнама талаптарының орындалуын және ұжымдағы 

моральдық-психологиялық ахуалдың жай-күйін мониторингтеу мақсатында 

65 анонимді сауалнама жүргізілді. 

Мемлекеттік қызметтің оң имиджін нығайту мақсатында өз қызметіне адал 

әрі жауапкершілікпен қарайтын 1 мемлекеттік қызметші таңдалып, оның 

кәсіби қызметі туралы ақпарат бұқаралық ақпарат құралдарында және 

әлеуметтік желілерде — Facebook, Instagram платформаларында жарияланды. 

Теріс материалдарды анықтау және мемлекеттік қызметшілердің қызметтік 

әдеп нормаларын сақтауын бақылау мақсатында әлеуметтік желілердегі 

жарияланымдарға, сондай-ақ мемлекеттік қызметшілердің ашық 

аккаунттарына тұрақты негізде мониторинг жүргізілді. 

Мемлекеттік қызметшілер тарапынан қызметтік әдеп нормаларын бұзу 

фактілері бойынша шағымдар түскен жоқ. 

Мемлекеттік қызметшілердің Әдеп кодексі нормаларын және сыбайлас 

жемқорлыққа қарсы іс-қимыл саласындағы заңнама талаптарын сақтауын 

насихаттау мақсатында Департаменттің Instagram және Facebook әлеуметтік 

желілерінде тікелей эфирлер ұйымдастырылып, түсіндіру жұмыстары 

жүргізілді. 

Қорытынды: 

2026 жылдың III тоқсанында Әдеп жөніндегі уәкіл тарапынан мемлекеттік 

қызметшілердің қызметтік әдеп нормаларын сақтауын қамтамасыз ету, 



сыбайлас жемқорлықтың алдын алу, қолайлы моральдық-психологиялық 

ахуалды қалыптастыру және мемлекеттік қызметтің оң имиджін нығайту 

бағытында тиісті жұмыстар атқарылды. 
 


